
Azərbaycan Respublikasının İqtisadiyyat Nazirliyi

“Kənd təsərrüfatı və kənd ərazilərinin inkişafına dəstək 
Proqramı” çərçivəsində “Ərzaq məhsullarının təhlükəsizliyi üzrə 

qanunvericiliyin beynəlxalq və Avropa İttifaqının qanunvericiliyinə 
uyğunlaşdırılmasına dəstək” layihəsinə dair 

İşlərin yerinə yetirilməsi müddəti 6 
aydır.

Tender iştirakçılarına təklif edilir 
ki, öz tender təkliflərini möhürlənmiş, 
imzalanmış şəkildə ikiqat zərflərdə 
yazılı surətdə təqdim etsinlər. Təkliflərin 
qiymətləndirilməsində aşağıdakı meyarlara 
üstünlük veriləcəkdir: qiymət, keyfiyyət, 
avadanlıq və proqram təminatının texniki 
xüsusiyyətləri, mühafizə imkanları, istifadə 
və xidmət rahatlığı, analoji layihələr üzrə 
təcrübə, o cümlədən digər qurumlarda 
tətbiqi, texniki imkanlar  və kadr potensi-
alı.

Tenderdə iştirak etmək istəyənlər 1000 
manat iştirak haqqını göstərilən hesaba 
köçürdükdən sonra Azərbaycan dilində 
tərtib olunmuş tenderin əsas şərtlər toplu-
sunu aşağıdakı ünvandan ala bilərlər: Bakı 
şəhəri, Ü.Hacıbəyli küçəsi, 84, Hökumət 
evi.

Əlaqələndirici şəxs: Quliyeva Günel 
İsmayıl qızı, tel: 493-88-67 (daxili: 23-67)

Təşkilatın adı: İqtisadiyyat Nazirliyi
VÖEN: 1700012751
Hesab: AZ82C-

TRE00000000000002098501
Bank rekvizitləri: Dövlət 

Xəzinədarlığı Agentliyi
Kod: 210005
M/h: AZ-

41NABZ01360100000000003944

VÖEN: 1401555071
SWİFT: CTREAZ22
Büdcə səviyyəsinin kodu: 7
Ünvan: AZ 1000, Bakı şəhəri, 

Ü.Hacıbəyli küçəsi, 84, Hökumət evi.
Telefon: 493-88-67; Faks: 498-85-19
İştirak haqqı heç bir halda geri 

qaytarılmır. İddiaçılar tenderdə iştirak 
etmək üçün aşağıdakı sənədləri təqdim 
etməlidirlər:

- tenderdə iştirak etmək üçün yazılı 
müraciət;

- iddiaçının tam adını, hüquqi 
statusunu əks etdirən hüquqi sənədlərin 
(nizamnamə, dövlət qeydiyyatı haqqında 
şəhadətnamə və ya reyestrdən çıxarış 
və s.) notarial qaydada təsdiq edilmiş 
surətləri;

- tenderdə iştirak haqqının ödənilməsi 
barədə bank sənədi;

- vergilərə və digər icbari ödənişlərə 
dair yerinə yetirilməsi vaxtı keçmiş 
öhdəliklərin olmaması haqqında müvafiq 
dövlət orqanlarından arayış;

- iddiaçının son bir il ərzində 
fəaliyyəti haqqında vergi orqanları 
tərəfindən təsdiq olunmuş maliyyə hesa-
batının surəti;

- iddiaçının son bir il ərzində maliyyə 
vəziyyəti barədə bank tərəfindən verilmiş 
arayış;

- tender təklifi (zərflərin açıldı-

ğı gündən sonra azı 30 bank günü 
müddətində qüvvədə qalır);

- tender təklifi qiymətinin 2 fai-
zi həcmində (təklifin təminatı) bank 
zəmanəti ( təminatın qüvvədə olma 
müddəti tender təklifinin qüvvədə olma 
müddətindən 30 bank günü çox olmalı-
dır);

- xarici şirkətlər iştirak etdikdə 
onların Azərbaycanda nümayəndəliyinin 
olmasını təsdiq edən sənəd;

- müqaviləni yerinə yetirmək üçün 
tender iştirakçılarının lazımi texniki 
imkanları haqqında arayış.

İddiaçılar tenderdə iştirak etmək üçün 
yuxarıda göstərilən sənədləri (tender təklifi 
və bank zəmanəti istisna olmaqla) 16 
noyabr 2016-cı il saat 17.00-dək, tender 
təklifi və bank zəmanətini isə möhürlənmiş 
ikiqat zərfdə 25 noyabr 2016-cı il saat 
17.00-dək İqtisadiyyat Nazirliyinə (ünvan: 
Bakı şəhəri, Ü.Hacıbəyli küçəsi, 84, 
Hökumət evi) təqdim etməlidirlər.

Göstərilən vaxtdan gec təqdim olun-
muş zərflər açılmadan geri qaytarılacaqdır. 
İddiaçıların təklif zərfləri 28 noyabr 2016-
cı il saat 15.00-da yuxarıda qeyd olunan 
ünvanda açılacaqdır.

Tender proseduru “Dövlət satınalmala-
rı haqqında” Azərbaycan Respublikasının 
Qanununa uyğun keçiriləcəkdir.

Tender komissiyası

Azərbaycan Respublikası Əmək və Əhalinin Sosial Müdafiəsi  
Nazirliyinin müharibə və əmək əlilləri üçün pansionatı  
2017-ci ilə ərzaq məhsullarının satınalınması məqsədilə

Tender 2 Lot üzrə keçirilir:
Lot-1.Ərzaq məhsullarının satınalınması.
Lot-2.Kənd təsərrüfatı məhsularının 

satınalınması.
Tender iştirakçılarına təklif edilir ki, öz 

tender təkliflərini möhürlənmiş ,imzalanmış 
şəkildə ikiqat zərflərdə yazılı surətdə təqdim 
etsinlər.

Müqaviləni yerinə yetirmək üçün tender 
iştirakçıkları lazımi maliyyə və texniki im-
kanlara malik olmalıdırlar.

Tenderdə iştirak etmək istəyənlər lot 
üçün aşağıdakı məbləğdə iştirak haqqı-
nı göstərən hesaba köçürdükdən sonra 
Azərbaycan dilində tərtib olunmuş tenderin 
əsas şərtlər toplusunu Bakı şəhəri, Bilgəh 
qəsəbəsi, H.Hacıyev küçəsi, 24 nömrəli 
ünvandan (əlaqələndirici şəxs A.Ömərov, 
telefon: 012 455 59 68) ala bilərlər (şənbə və 
bazar günləri istisna olmaqla saat 10.00-dan 
12:00-dək).

İştirak haqqı:  lot-1 – 100 manat və  
lot-2 – 200 manatdır.

Təşkilat: Əmək və Əhalinin Sosial 
Müdafiəsi Nazirliyi yanında Dövlət Sosi-
al Müdafiə Fondunun Müharibə və Əmək 
Əlilləri üçün pansionatı.

VÖEN: 1800230581 
Xaks nömrəsi: 479 72 02
Dövlət Xəzinadarlıq Agentliyinin 10 

saylı Sabunçu rayon idarəsi
Kod:210005
VÖEN:1401555071
Müxbir hesab: AZ-

41NABZ01360100000000003944
S.W.İ.F.T BİK.CTREAZ22
İştirak haqqı hec bir halda geri qaytarıl-

mır. İddiaçılar tenderdə iştirak etmək üçün 
aşağıdakı sənədləri təqdim etməlidirlər:

-tenderdə iştirak etmək üçün ərizə ;
-tenderdə iştirak haqqının ödənilməsi 

barədə bank sənədi;
-tender təklifi (zərflərin açıldığı 

gündən ən azı 30 bank günü müddətində 
qüvvədə olmalıdır);

-tender təklifi qiymətinin 2 faizi 
həcmində ( təklifin təminatı) bank zəmanəti 
(zərflərin açıldığı gündən azı 60 bank günü 
müddətində qüvvədə olmalıdır);

-Azərbaycan Respublikasında 
vergilərə və digər icbari ödənişlərə dair 
yerinə yetirilməsi vaxtı keçmiş öhdəliklərin 
olmaması haqqında müvafiq vergi orqan-
larından arayış;

-iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitləri.

Sənədlər Azərbaycan dilində, 2 nüsxədə 
( əsli və sürəti ) tərtib olunmalıdır (xarici 
dildə olan tender təklifləri Azərbaycan dilinə 
tərcümə olunmalıdır).

İddiaçılar tenderdə iştirak etmək üçün 
yuxarıda göstərilən sənədləri (tender təklifi 
və bank zəmanəti istisna olmaqla) 1 dekabr 
2016-cı il saat 18.00-a qədər, tender təklifi 
və bank zəmanətini isə möhürlənmiş ikiqat 
zərflərdə 8 dekabr 2016-cı il saat 18.00-a 
qədər (tenderin keçirildiyi ünvan: Bilgəh 
qəsəbəsi, H.Hacıyev küçəsi, 24) təqdim 
etməlidirlər.

Göstərilən vaxtdan gec təqdim olunmuş 
zərflər açılmadan geri qaytarılacaqdır.

Təklif zərfləri 9 dekabr 2016-cı il saat 
12.00-da yuxarıda göstərilən ünvanda açıla-
caqdır.

İddiaçıların səlahiyyətli nümayəndələri 
iştirak edə bilərlər.

Tender proseduru “Dövlət satınalmaları 
haqqında”Azərbaycan Respublikasının Qanu-
nuna uyğun keçiriləcəkdir

Tender komissiyası

Laçın Rayon İcra Hakimiyyəti başçısının 
Qayğı Qəsəbə İnzibati Ərazi Dairəsi üzrə Nümayəndəliyi

2016- cı ildə Qayğı qəsəbəsi  ərazisində abadlıq işlərinin görülməsinin satınalınması üçün

Lot- 1. Abadlıq işlərinin satınalınması.
Tender iştirakçılarına təklif edilir ki, öz ten-

der təkliflərini möhürlənmiş, imzalanmış, ikiqat 
zərflərdə yazılı surətdə təqdim etsinlər.

Müqaviləni yerinə yetirmək üçün tender 
iştirakçıları lazımi maliyyə və texniki imkanlara 
malik olmalıdırlar.

Tenderdə iştirak etmək istəyənlər 50 manat 
məbləğində iştirak haqqını Qayğı qəsəbə icra 
nümayəndəliyinin hesabına köçürdükdən sonra 
Azərbaycan dilində tərtib olunmuş əsas şərtlər 
toplusunu Ağcabədi rayonu, Laçın qış yataq-
ları, Qayğı qəsəbəsində yerləşən Laçın Rayon 
İcra Hakimiyyətinin Qayğı Qəsəbəsi üzrə 
Nümayəndəliyindən ala bilərlər. 

İştirak haqqı aşağıdakı hesaba 
köçürülməlidir.

Təşkilat: Laçın rayon YXO
Hesab: AZ 86 AİİB 

32051019449200201192 VÖEN: 6200038401
Bank: "Kapital Bank"ın Laçın rayon 

filialı
Kod: 200929
VÖEN: 9900003611
Müxbir hesab:AZ 37 NABZ 

01350100000000001944
S.W.İ.F.T.BİK: AIIBAZ 2X 

İştirak haqqı heç bir halda geri qaytarılmır.
İddiaçılar tenderdə iştirak etmək üçün aşağı-

dakı sənədləri təqdim etməlidirlər:
- tenderdə iştirak etmək üçün yazılı 

müraciət;
- tenderdə iştirak haqqının ödənilməsi 

barədə bank sənədi;
- tender təklifi (zərflərin açıldığı tarixdən 

sonra 30 bank günü qüvvədə olmalıdır);
- tender təklifi dəyərinin 2 faizi həcmində 

bank təminatı (zərflərin açıldığı tarixdən sonra 
60 bank günü qüvvədə olmalıdır);

- Azərbaycan Respublikasında vergilərə və 
digər icbari ödənişlərə dair  yerinə yetirilməsi 
vaxtı keçmiş öhdəliklərin olmaması haqqında 
müvafiq vergi orqanları tərəfindən arayış;

- iddiaçının son bir ildəki fəaliyyəti haq-
qında vergi orqanları tərəfindən təsdiq olunmuş 
maliyyə hesabatının surəti;

- iddiaçının son bir ildəki maliyyə vəziyyəti 
haqqında bank arayışı;

- iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə və 
rekvizitləri;

- iddiaçının son bir ildə analoji işlər üzrə 
təcrübəsi və  potensial imkanları haqqında 
məlumat.

Sənədlər Azərbaycan dilində, 2 nüsxədə 
(əsli və surəti) tərtib olunmalıdır (xarici dildə 
olan tender təklifləri Azərbaycan dilinə tərcümə 
olunmalıdır).

Tender proseduru "Dövlət satınalmaları 
haqqında" Qanuna uyğun keçiriləcəkdir.

İddiaçılar tenderdə iştirak etmək üçün yuxa-
rıda göstərilən sənədləri (tender təklifi və bank 
zəmanəti istisna olmaqla) 2016- cı il dekabrın 
1- i saat 17.00- a qədər, tender təklifi və bank 
zəmanətini isə möhürlənmiş ikiqat zərfdə 2016- 
cı il dekabrın 8- i saat 17.00- a qədər Qayğı 
qəsəbəsi üzrə nümayəndəliyə təqdim etməlidirlər.

Göstərilən vaxtdan gec təqdim olunan zərflər 
açılmadan geri qaytarılacaqdır.

İddiaçıların təklifləri 2016- cı il dekab-
rın 9- u saat 11.00- da Laçın qış yataqları, 
Qayğı qəsəbəsində yerləşən Laçın Rayon 
İcra Hakimiyyətinin Qayğı Qəsəbəsi üzrə 
Nümayəndəliyində açılacaqdır.

İddiaçıların səlahiyyətli nümayəndələri 
iştirak edə bilərlər.

Əlaqələndirici şəxs: M.M.Əsədullayev, 
telefon: 051- 708- 86- 68

Tender komissiyası

A Ç I Q   T E N D E R   E L A N   E D I R

A Ç I Q   T E N D E R   E L A N   E D I R

A Ç I Q   T E N D E R   E L A N   E D I R

 � Milli Qəhrəman Çingiz Babayevin şücaəti bütün 
Azərbaycana məlumdur. O, dünyadan vaxtsız getsə də, həyatı 
bahasına yüzlərlə insanı ölümdən xilas edib. Atası Adil müəllim 
məhz buna görə həmişə oğlu ilə fəxr edir. Onun üçün Çingiz 
yalnız belə bir həyat, belə bir tale yaşaya bilərdi. Başqa cür ola 
bilməzdi. Yaşı 90-ı keçmiş ağsaqqal əmindir ki, ulu yaradan hər 
şeyi əvvəlcədən hesablayır, hər kəsə bir tale, bir qismət yazır və 
bundan qaçmaq heç kəsə müyəssər olmur. Çingiz Babayev də 
bu qismətdən, bu yazıdan qaça bilmədi və ömrünün 31-ci ilində 
dünyasını dəyişdi. 

Bu il Azərbaycan Ordusu-
nun baş leytenantı olmuş Çingiz 
Babayevin qəhrəmancasına həlak 
olmasından 21 il keçir. İndi Adil 
müəllim düşünür ki, Çingiz ailənin 
yeganə oğlan övladı kimi heç ordu 
sıralarına getməyə bilərdi. Amma 
belə olmadı. Orduya çağırışdan 
azad olmaqda müəyyən güzəştə 
malik olsa da, Çingiz bu hüququn-
dan istifadə etmədi, Milli Ordumu-
zun sıralarına könüllü yazıldı. Adil 
müəllim deyir ki, Çingiz uşaqlıqdan 
hərbi sahəyə maraq göstərib, həmişə 
qəhrəmanlığa can atıb. Dayısı 
hərbçi olub, hərdən onlara qonaq 
gələndə Çingiz onun hərbi papağını 
götürüb öz başına qoyar, bununla 
qürur duyarmış. Ancaq uşaqlıq 
illərində atası onun musiqiçi kimi 
yetişməsini istəyirmiş. Buna isə 
Çingizin marağı olmayıb. Ona görə 
də bu gün Adil müəllim hesab edir 
ki, qəhrəmanlıq Çingizin alın yazısı, 
vətəndaşlıq missiyası olub. Və bu 
missiya 1995-ci il oktyabrın 28-də 
özünün kulminasiya nöqtəsinə çat-
malı və tamamlanmalı imiş. 

Həmin gün Bakı metropo-
liteninin “Ulduz” və “Nəriman 
Nərimanov” stansiyaları arasında 
növbəti terror aktı törədilmişdi. 
Yadımızdan çıxmayıb ki, erməni 
terror təşkilatları, eləcə də bir-
başa Ermənistan hakimiyyətinin 

ən yüksək kürsülərində oturan 
millətçilər tərəfindən dəstəklənən 
və istiqamətləndirilən terrorçular 
ölkəmizdə çoxlu terror aktları 
həyata keçirib, nəticədə, yüzlərlə 
günahsız vətəndaşımız bu qəddar 
aktların qurbanı olub. Erməni 
terrorçuları Azərbaycanda bu cür 
hadisələri, əsasən, sərnişin sıxlığı-
nın çox olduğu yerlərdə – avtobus-
larda, metro vaqonlarında həyata 
keçiriblər. Belə ağır və faciəli terror 
aktlarından biri də 1995-ci il okt-
yabrın 28-də Bakı Metropolitenində 
törədilmiş və çoxsaylı insan tələfatı 
ilə nəticələnmiş hadisədir. Xatır-
ladaq ki, rəsmi məlumatlara görə, 
həmin faciə nəticəsində 286 nəfər 
həlak olmuş, 269 nəfər yaralan-
mışdı. Faciədən 400 nəfərədən 
çox insan xilas edilmişdi. Faciənin 
miqyası o qədər böyük olmuşdu ki, 
respublikanın ozamankı Prezidenti 
Heydər Əliyev xüsusi sərəncamlar 
imzalayraq ölkədə 2 günlük 
milli matəm elan etmiş, hadisə ilə 
əlaqədar televiziya və radio ilə 
xalqa müraciət etmiş və günahsız 

insanları xilas edərkən həlak olmuş 
4 nəfəri Azərbaycanın yüksək fəxri 
adları və medalları ilə təltif etmişdi. 

Maraqlıdır ki, onların 4-ü 
də Cəmşid Naxçıvanski adına 
Hərbi Məktəbin hərbi qulluqçu-
ları olmuşdu. Çingiz Adil oğlu 
Babayev məktəbin baş leytenant 
rütbəli zabiti, digər üç nəfər isə 
müdavimlər idi. Ulu öndər on-

ların qəhrəmanlığını yüksək 
qiymətləndirmiş, xüsusən, Çingiz 
Babayevin şücaətini Azərbaycanın 
Milli Qəhrəmanı adına layiq 
görmüşdü. Azərbaycan Prezidenti-
nin bununla bağlı 3 noyabr tarixli 
fərmanında deyilir: “Bakı metro-
sunda baş vermiş faciə zamanı öz 
həyat və sağlamlığı üçün mövcud 
olan təhlükəyə məhəl qoymadan 
zərərçəkmişlərin xilas olunmasın-
da xüsusi şücaət və qəhrəmanlıq 
göstərərək həlak olmuş Azərbaycan 
Respublikası C.Naxçıvanski adına 
hərbi məktəbin zabiti baş leyte-
nant Babayev Çingiz Adil oğluna 
(ölümündən sonra) Azərbaycanın 
Milli Qəhrəmanı adı verilsin”.  

Digər üç nəfər – həmin 
məktəbin müdavimləri İsayev Rus-
lan Məhəmməd oğlu, Məmmədov 
Samir Nadir oğlu və Səfərov Nicat 
Mürvət oğlu isə ölümündən sonra 
“İgidliyə görə” medalına layiq 
görülmüşdülər. 

Həmin gün axşamüstü saat  
16-17 arası. Metro qatarı “Ul-
duz” stansiyasından “Nəriman 

Nərimanov” istiqamətində 
hərəkətdə ikən qəfildən vaqonlardan 
birində partlayış səsi eşidilir, sonra 
ikinci partlayış baş verir, yanğın 
başlayır, vaqonu tüstü, alov və 
zəhərli qazlar bürüyür. İnsanlar ha-
ray qoparıb xilas olmağa çalışırlar. 

Elə bu zaman qonşu va-
qonda olan Çingiz Babayev 
və C.Naxçıvanski adına hərbi 

məktəbin tələbələri yanan vaqonun 
qapı və pəncərələrinin şüşələrini 
sındıraraq insanların köməyinə 
tələsirlər. Bu günlərdə redaksiya-
mızda olan Adil müəllimin özü ilə 
gətirdiyi və oğlu Çingizin həmin 
gün göstərdiyi şücaətə həsr olunmuş 
“Əfsanəvi qəhrəman” kitabında 
bu barədə qeyd edilir: “Bəziləri 
durub kənardan tamaşa edir, gücü 
eləcə göz yaşlarına çatır, bəziləri o 
dəhşəti görməmək üçün uzaqlaşır, 
bəziləri isə  “asta qaçan namərddi” 
deyib sadəcə qaçırdılar… Bu 
vaxt digər vaqondan əynində qara 
hərbi forma olan ucaboylu, qədd-
qamətli, yaraşıqlı gənc zabit çıxır, 
yanında da üç müdavimi. Bu zabit 
Çingizdir. O… dərhal şaxtaya enir, 
yanan vaqondan insanları qurtar-
mağa tələsir… Burda gördükləri 
mənzərədən dəhşətə gəlirlər. Adam-
lar bir-birini tapdalayıb çıxmaq 
istəyirdilər. Çoxusu huşsuz halda 
yerdə inildəyirdi. Qışqıran kim, 
qorxudan, həyəcandan ürəyi gedən 
kim”.

Çingiz dostları ilə birgə əlacsız 

insanları bir-bir qucaqlarına qaldırıb 
xilas edərkən qəfildən bir qadının 
səsini eşidir: 

– Qardaş, qadan alım, balamı 
xilas elə. Mən ölsəm də olar. 

Çingiz əvvəl 5-6 aylıq körpəni, 
sonra isə anasını xilas edir. Bu min-
valla Çingiz təxminən 300 insanı xi-
las edib həyata qaytarır. Ancaq yan-
maqda olan vaqondan çıxan zəhərli 

tüstü də öz işini görürdü. Çingiz 
cəld hərəkət etməklə daha çox ada-
mı xilas etmək istəyirdi. Xilas etdiyi 
adamları bir-birinin ardınca perrona 
qoyub qayıdır, boğulmaqda olan 
insanların hamısını bəladan qurta-
mağa can atırdı. O, həmin anlarda 
özünü tamamilə unutmuşdu, hətta 
amansız zəhərin qanına işlədiyinin 
belə fərqində deyildi. Bircə şey 
haqqında düşünürdü: mümkün 
qədər çox insanı xilas etmək! 
İnsanların gözləri yolda idi, hamı 
ondan kömək umurdu: qoca da, 
qadın da, uşaq da. Çingizin vicdanı 
yol vermirdi ki, onları odun-alovun 
içində qoyub hadisə yerindən uzaq-
laşsın. Beləliklə, gücü çatdığı qədər 
insanlara kömək edir və növbəti 
dəfə köməyə tələsərkən özü də hu-

şunu itirərək yıxılır. Həkimlər onun 
həyatını xilas edə bilmirlər. Çingiz 
Babayev qəhrəmancasına həlak 
olur. Onunla bərabər üç müdavim – 
Ruslan İsayev, Samir Məmmədov 
və Nicat Səfərov da həlak olurlar… 

Bu, əsl fədakarlıq, əsl 
vətənpərvərlik, əsl millətsevərlik 
idi. Bu, Çingizin evdə-ailədə, 
məktəbdə aldığı tərbiyədən, 
özünün həyatda qazandığı mənəvi 
keyfiyyətlərdən irəli gəlirdi. Bir 
də, atası Adil müəllimin dediyinə 
görə, Çingiz İrəvan xanı Rəşid xan 
Makinski nəslinin davamçıların-
dan biri idi. Adil müəllimin anası 
Rəşid xanın qızı olub. Onun Birinci 
Dünya müharibəsində həlak olmuş 
dayısı Çingiz Makinski də zabit 
olub. Balaca Çingizə dayısının 
adı verilib. Çingizin dayısı Əsəd 
Cəfərov da zabit olub, polkovnik-
leytenant rütbəsi daşıyıb. Təbii ki, 
bütün bunlar uşaq yaşlarından bəri 
Çingizin mənəvi dünyasının forma-
laşmasında mühüm rol oynayıb. 

1964-cü il oktyabrın 2-də 
Bakıda ziyalı ailəsində dünyaya 
göz açmış Çingiz Babayev Yasa-
mal rayonundakı 20 nömrəli orta 
məktəbi bitirdikdən sonra evdə 
hərbi məktəbə getmək istədiyini bil-
dirib. Lakin atası məsləhət bilib ki, 
Azərbaycan Texniki Universitetinə 
daxil olsun, burada həm müəyyən 
bir peşəyə yiyələnər, həm də hərbi 
rütbə alar, sonra xalqa hansı sahədə 
istəsə, orda xidmət edər. Belə də 
olur. Çingiz 1986-cı ildə həmin 
universiteti bitirdikdən və dip-
lomla bərabər leytenant rütbəsi də 
aldıqdan sonra istehsalat sahəsində 
uzun müddət davam gətirə bilmir 
və hərbi sahəyə keçir. Bir müddət 
ön cəbhədə torpaqlarımızı işğal 
etməyə çalışan Ermənistan Silahlı 

Qüvvələrinə qarşı mərdliklə vuru-
şur. 1994-cü ildə Müdafiə Nazirli-
yinin sərəncamı ilə Cəmşid Naxçı-
vanski adına hərbi liseyə göndərilir. 
Əvvəlcə taqım komandiri, sonra 
bölük komandirinin siyasi işlər üzrə 
müavini vəzifəsinə təyin olunur. 
1995-ci il oktyabrın 28-də isə Bakı 
Metropolitenində faciə zamanı bö-
yük vətənpərvərlik və qəhrəmanlıq 
nümunəsi göstərərək həlak olur. 

Adil müəllim xatırlayır ki, 
yeganə oğlu olan Çingizin vaxtsız 
vəfatından sonra çox sarsılıb. Hətta 
bundan sonra necə yaşayacağını 
təsəvvürünə gətirə bilməyib. Ancaq 
ulu öndər Heydər Əliyev Çingizin 
təltif olunduğu Milli Qəhrəmanın 
Qızıl ulduzunu ona təqdim edərkən 
bunu sezərək deyib: “Sən məğrur 
dayan, başını dik tut. Fəxr elə ki, 
belə oğul böyütmüsən. Övladın sənə 
baş ucalığı gətirib”. Bu sözlər Adil 
müəllimə böyük təsəlli olub. 

Bu il oktyabrın 28-də həmin 
metro faciəsinin 21 ili tamam 
olur. Bu gün metronun “Ulduz” 
stansiyasının qarşısında, eləcə 
də xidmət etdiyi  C.Naxçıvanski 
adına hərbi liseydə Azərbaycanın 
Milli Qəhrəmanı Çingiz Baba-
yevin büstü ucalır. Təhsil aldığı 
orta məktəbə və yaşadığı bina-
nın önünə onun xatirə lövhəsi 
vurulub. Hər gün minlərlə insan 
bu yerlərdən keçərkən Çingizlə 
qarşılaşır, onun unudulmaz və 
nəsillərə örnək olan qəhrəmanlığını 
xatırlayır. Heç şübhəsiz ki, ondan 
vətənpərvərlik dərsi alanlar da çox 
olur. Elə Azərbaycan da özünün 
bu cür qəhrəman oğulları ilə fəxr 
edir. Qəhrəmanlar isə heç zaman 
ölmür…

Paşa ƏMIRCANOV,  
“Xalq qəzeti”

Qəhrəmanlıq missiyası

Azərbaycan filmləri 
beynəlxalq festivallarda 

göstəriləcək
 � Son illər Azərbaycan filmləri  beynəlxalq 

kinofestivallarda uğurla nümayiş etdirilir. Noyabr 
ayında isə  daha iki  filmimiz  müxtəlif beynəlxalq 
kinofestivallara dəvət alıb. “Azərbaycanfilm” 
kinostudiyasının  istehsalı olan “Dərs” filmi noyabrın 
4-dən 11-dək  “Listapad” Minsk Beynəlxalq Film 
Festivalında “Listapadik” uşaq filmləri müsabiqə 
proqramına salınmışdır.  “Listapadik” müsabiqə 
proqramında Azərbaycanla yanaşı, Belçika, Bolqarıstan, 
Almaniya, Fransa və ABŞ filmləri yer alıb.

Qeyd edək ki, “Dərs” tam-
metrajlı bədii filmi Azərbaycan 
Respublikası Mədəniyyət və 
Turizm Nazirliyinin dəstəyi ilə 
lentə alınmışdır.

Filmin beynəlxalq təqdimatı   
34-cü Münhen Film Festivalında 
baş tutmuşdur. “Dərs” Rusiya-
nın 25-ci “Kinoşok” beynəlxalq 
film festivalının “KinoMalıŞok” 
proqramının “Ən yaxşı film” 

nominasiyasında qalib olub.
Filmin rejissorları Rafiq 

Əliyev və Cavid Təvəkkül, sse-
nari müəllifləri Elza Ağayeva və 
Anastasiya Volkova, quruluşçu 
operatoru Rauf Qurbanəliyev, 
quruluşçu rəssamı Fikrət 
Ələkbərov, bəstəkarı Tünzalə 
Ağayeva, icraçı prodüseri Vüsal 
Abbasov, prodüseri Müşfiq 
Hətəmovdur.

“İçərişəhər” tammetrajlı 
bədii filmi isə 47-ci Hindistan 
Beynəlxalq Film Festivalı-
na dəvət alıb. Festival 20-28 
noyabr tarixlərində Qoada 
keçiriləcək. Film Azərbaycan 
Respublikası Mədəniyyət və 
Turizm Nazirliyinin dəstəyi 
ilə Cəfər Cabbarlı adına 
“Azərbaycanfilm” kinostudiya-
sında lentə alınmışdır.

Qeyd edək ki, “İçərişəhər” 

35-ci Qahirə Beynəlxalq Film 
Festivalı və Türkiyədə 5-ci Van 
gölü Beynəlxalq Film Festiva-
lında da nümayiş etdiriləcək.

Filmin ideya müəllifi 
Təhminə Rafaella, ssenari 
müəllifləri Təhminə Rafaella və 
İlqar Safat, quruluşçu rejissoru 
İlqar Safat, quruluşçu operatoru 
Luka Koassindir. 

M.MÜKƏRRƏMOĞLU, 
“Xalq qəzeti”

Ən iri neft treyderi aktivlərinin bir qismini satır
 � Dünyanın ən iri müstəqil 

neft treyderi olan "Vitol" ona 
məxsus "VTTI BV" şirkətinin 
səhmlərinin 50 faizini satır.

"APA-Economics" xəbər verir ki, 
səhm paketinin dəyəri 1,15 milyard dollar 
həcmində qiymətləndirilir.

"VTTI BV" 5 qitədə yerləşən 13 liman 
terminalının operatorudur. Bununla yanaşı, 

şirkətin balansında 54 milyon barrel tutu-
mu olan neft rezervuarları mövcuddur.

Səhm paketini ABŞ-ın ən iri neft 
treyderlərindən biri olan "Buckeye Part-
ners" şirkəti alır.

Əqdin 2017-ci ildə bağlanması 
gözlənilir.

Əqd bağlandıqdan sonra "VTTI BV" 
paritet əsaslarda "Buckeye Partners" və 
"Vitol" şirkətlərinə məxsus olacaq.




